
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)

Որոշման նախագծի ընդունման անհրաժեշտությունը պայմանավորված է ՀՀ աշխատանքի և սոցիալական հարցերի նախարարության և Պարենի համաշխարհային ծրագրի համատեղ համագործակցության շրջանակներում ստորագրված համատեղ նամակով, ըստ որի նախատեսվում է «Ճգնաժամային իրավիճակներին արձագանքող դպրոցական սնունդ» ծրագրի իրականացումը։ 

2. Ընթացիկ իրավիճակը և խնդիրները

Հղում կատարելով Հայաստանի Հանրապետության կառավարության և Պարենի համաշխարհային ծրագրի (այսուհետ՝ ՊՀԾ) միջև 2019-2024 թվականների ՊՀԾ երկրի ռազմավարական ծրագրի (այսուհետ՝ ԵՌԾ) իրականացման նպատակով համագործակցության մասին Հայաստանի Հանրապետության արտաքին գործերի նախարարության և ՊՀԾ միջև ստորագրված փոխընբռնման նամակին՝ ՀՀ աշխատանքի և սոցիալական հարցերի նախարարությունն ու ՊՀԾ-ն, ըստ ներքոնշյալի, համաձայնություն են ձեռք բերում շարունակել Հայաստանում դպրոցական սննդի ապահովմանն ուղղված աշխատանքները՝ անկախ դպրոցների փակ լինելու հանգամանքից:
«Դպրոցական սնունդ» ծրագիրը կշարունակվի «Ճգնաժամային իրավիճակներին արձագանքող դպրոցական սնունդ» ծրագրի տեսքով՝ հիմնական դպրոցների` թվով 29,223 (քսանինը հազար երկու հարյուր քսաներեք) աշակերտների համար: Ծրագրի շահառուներն են 2020 թվականի հունիսի դրությամբ ընտանեկան նպաստի ցուցակում ներառված  ընտանիքների վեցից-ինը տարեկան երեխաները, որոնցից յուրաքանչյուրի համար դրամական օգնությունը հաշվարկվում է օրական 200 (երկու հարյուր) ՀՀ դրամ 40 (քառասուն) օրվա համար (ընդամենը 8000 (ութ հազար) ՀՀ դրամ)`կանխիկ եղանակով վճարելու միջոցով։
Դրամական կանխիկ փոխանցումները ստանալու համար ՀՀ աշխատանքի և սոցիալական հարցերի նախարարությունը կնույնականացնի շահառուներին ըստ խոցելիության հետևյալ չափանիշների` վեցից-ինը տարեկան երեխաներ այն ընտանիքներից, որոնք սահմանված կարգով ներառված են ընտանեկան նպաստի ծրագրին։
ՀՀ աշխատանքի և սոցիալական հարցերի նախարարությունը կհավաքագրի, կպահպանի և ՊՀԾ-ին ու Կայուն դպրոցական սնունդ հիմնադրամին կտրամադրի շահառու հանդիսացող անձանց թվաքանակը (տարանջատված ըստ տարիքի, սեռի, ինչպես նաև համայնքների և մարզերի) բացառապես սույն փաստաթղթով կարգավորվող աշխատանքների իրականացման նպատակով։
ՀՀ աշխատանքի և սոցիալական հարցերի նախարարությունը կբացի բանկային հաշիվ՝ նախատեսված ՊՀԾ կողմից տրամադրվող դրամական կանխիկ փոխանցումների հավաքագրման և բաշխման համար։ Դրամական կանխիկ միջոցների բաշխումը շահառուներին իրականացվելու է այն նույն մեխանիզով, որը գործում է ընտանեկան նպաստի ծրագրի շրջանակներում:
ՊՀԾ-ն կհատկացնի 233,784,000 (երկու հարյուր երեսուներեք միլիոն յոթ հարյուր ութսունչորս հազար) ՀՀ դրամ որպես մեկանգամյա բացառիկ միջամտություն՝ COVID-19-ին արձագանքման շրջանակներում ՀՀ բոլոր մարզերում և Երևանում «Ճգնաժամային իրավիճակներին արձագանքող դպրոցական սնունդ» ծրագրի իրականացումն ապահովելու նպատակով։
ՊՀԾ-ն ու Կայուն դպրոցական սնունդ հիմնադրամը կապ կպահպանեն ՀՀ աշխատանքի և սոցիալական հարցերի, ինչպես նաև ՀՀ կրթության, գիտության, մշակույթի և սպորտի  նախարարությունների հետ՝ «Ճգնաժամային իրավիճակներին արձագանքող դպրոցական սնունդ» ծրագրի և տրամադրված դրամական օգնության օգտագործման վերաբերյալ սերտորեն համագործակցելու, ինչպես նաև ընտրանքային ստուգումների տեսքով մոնիտորինգային գործողություններ կազմակերպելու համար։
ՊՀԾ-ն ու ՀՀ աշխատանքի և սոցիալական հարցերի նախարարությունը ցանկացած ժամանակ` պայմանավորված գործառնական անհրաժեշտությամբ, կվերանայեն սույն համատեղ փաստաթղթի ցանկացած մասը, ներառյալ (բայց չսահմանափակվելով) դրամական փոխանցումների չափին, աշխարհագրական ծածկույթին կամ խոցելիության չափանիշներին վերաբերող հատվածները։ 

   3. Նախագծի մշակման գործընթացում ներգրավված ինստիտուտները և անձիք

 Իրավական ակտի նախագիծը մշակվել է Հայաստանի Հանրապետության աշխտանքի և սոցիալական հարցերի նախարարության կողմից:

    4. Ակնկալվող արդյունքը

Որոշման նախագծի ընդունմամբ հնարավորություն կընձեռվի ՀՀ բոլոր մարզերի և Երևան քաղաքի հունիս ամսվա ընտանեկան նպաստ ծրագրում ներառված ընտանիքների վեցից-ինը տարեկան 29,223 (քսանինը հազար երկու հարյուր քսաներեք) աշակերտների տրամադրել դրամական օգնություն:
 
























ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


«Հայաստանի Հանրապետության 2020 թվականի պետական բյուջեում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունմամբ ՀՀ 2020 թվականի պետական բյուջեում նախատեսվում է եկամուտների և ծախսերի ավելացում  233,784.0 հազար դրամի չափով:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԻՐԱՎԱԿԱՆ   ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության 2020 թվականի պետական բյուջեում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում:

